
So‘ngi vaqtlarda mamlakatimizda qurilish sur’ati tez o‘sayotgan paytda past 

ko‘rsatkichli issiq va tovush o‘tkazuvchan, energiya tejamkor devorbop 

materiallarga ehtiyoj tez o‘smoqda. Bunday materiallarga birinchi navbatda 

energiya tejovchi issiq va tovush izolyasiyali engil betonlar, xususan, gazobeton, 

penobeton va polistirolbetonni kiritish mumkin. 

Ishqorli va portlandsementlar asosida o‘rtacha zichligi bo‘yicha D400, 500, 600 

markali o‘ta  engil ko‘pik polistirolbetonlar samarador va optimal tarkiblari 

ishlab chiqildi, ularning fizik-mexanik xossalari o‘rganildi va tegishli xulosalar 

chiqarildi. Samarali issiq izolyasion va engil materiallardan foydalanish masalasi 

juda muxim masalalardan biri hisoblanadi. Hozirgi vaqtda yangi avlod 

materiallari asosan mineral xom ashyodan bo‘lib, ular polimer materiallardan, 

ekspluatatsion resurslarning ko‘payishidan ijobiy farq qiladi.  

Asosan ochiq g‘ovaklardan tashkil topgan to‘ldiruvchilar sement toshi bilan 

yuqori adgeziyali ko‘rsatkichlariga ega. 

Agloporit 16-31 800-1100 022-0.6 0.65-1.6 

Shlakli pemza 13-31 800-1100 - 0.6-2.7 

Penopolistirol 

granulalari 
3 gacha 10-35 0.02-0.03 0.05-0.15 

Ko‘pirtirilgan polistirol granulalari asosida materialning zichligini kamaytirish 

uchun ishlab chiqilgan engil betonlar katta qiziqish uyg‘otmoqda. Devor 

panellarida bunday betonlardan foydalanish ularning issiqlik saqlash 

xususiyatlarini yaxshilash va isitish xarajatlarini tejash imkonini beradi. 

Yuqoridagilardan kelib chiqqan holda, engil betonlar, xususan, ko‘pik polistirol 

granulalari xususiyatlariga o‘xshash bo‘lgan samarali kompozitsion 

materiallarni yaratish yo‘llarini topish 

kerak bo‘ladi.  

Rasm 1. Yengil betonning xillari va 

ishlatilish sohalari 

 

Mamlakatimizda birinchi marta portlandsement asosida polistirolbeton ishlab 

chiqarish 1965 yilga amalga oshirilgan. Penopolistirol chiqindilari asosida 

«poroplastobeton» olingan va bunday materiallarni  tom yopma izolyatsiyasi 

uchun qo‘llanilgan. 

Olingan  natijalar asosida shu narsa ma’lum bo‘ldiki, polistrol to‘ldiruvchi asosli 

betonlarning xossalari g‘ovak mineral to‘ldiruvchi betonlardanning xossalaridan 

sezilarli darajada farq qilishi aniqlandi (3 jadval), shuningdek sement va qum 

miqdori, granulalarning fraksiyasining yirikligi va ularning ko‘piklanish 

darajasiga qarab o‘zgarishi ma’lum bo‘ldi. 

Ushbu korxonalar tomonidan turli zichlikdagi engil betonlar ishlab chiqarish 

uchun maxsus qurilmalar ishlab chiqilgan, bunda maxsus bog‘lovchi yordamida 

yupqa qatlamli sement bilan qoplangan polistirol granulalaridan foydalaniladi. 

Germaniyaning «VAR» kompaniyasi «stirobeton» ishlab chiqarish usulini 

patentladi. Bunday betonning 70% penopolistiroldan qolgan 30% esa, sement 

va qumdan tashkil topgan. 

Kompaniya zichligi 200...1000 kg/m3 va siqilishdagi mustahkamligi 0,5..7 MPa 

bo‘lgan engil beton tarkiblarini ishlab chiqdi. Ushbu materiallarning issiqlik 

o‘tkazuvchanligi mos ravishda 0,08...0,2 vt/m×K, bu esa barcha iqlim zonalarida 

bu mahsulotlarni qo‘llash imkonini beradi.  

Polistirol yuqori haroratlarda hajmini oshirish xususiyati yuqori mustahkamli 

qumli beton olish texnologiyasida qo‘llandi. Yuqori mustahkamli qumli beton 

ishlab chiqarishda M400 markali portlandsement, kvars qumi yiriklik moduli 

Myir=1-1,1, solishtirma yuzasi 4500 sm2/g bo‘lgan kvars mikroto‘ldiruvchisi va 

biserli polistirol yoki uning chiqindilari ishlatiladi.  

Polistirolbeton ishlab chiqish texnologiyasida ikkita ishlov berish usuli 

qo‘llaniladi: 5 soat davomida  issiqlik bilan ishlov berish va 300°S haroratda 2 

soat davomida infraqiliz nurlar bilan issiq haroratda tezkor ishlov beriladi. IIB 

(80-102°C) da polistirolbetonni birinchi davrda ishlov berish jarayonida 

polistirol donasi ko‘pichitiladi va donalar orasidagi maydon granulalarning 

hajmini oshishi evaziga kamayadi.  

Polistirolbetonlarnig bog‘lovchi moddasi sifatida asosan portlandsement 

ishlatiladi. Portlandsement deb portlandsement klinkeri va gipsni birgalikda 

mayin tuyish natijasida olingan kukunsimon ashyoga aytiladi. Tuyish paytida 

faol mineral qo‘shimcha yoki boshqa qo‘shimchalar solinishi mumkin.  

Portlandsement klinkeri ohaktosh va tuproqni yopishqoqlik haroratigacha 

pishirib olinadi. Gips qo‘shimchasi portlandsementning qotish vaqtini 

boshqarish maqsadida 3...5 % solinadi.  

GOST 10178-85 bo‘yicha qo‘shimchasiz portlandsement, 20% faol mineral 

qo‘shimchali portlandsement va shlakli portlandsement turlari bor. Shlakli 

portlandsement tarkibiga 20% dan ko‘p domna yoki elektrotermofosfor (ETF) 

shlaki solinadi.  

Ko‘pik polistirolbetoning o‘rtacha zichligi qo‘shilgan polistirol granulalri, qum va 

portlandsement miqdori bilan nazorat qilinadi. Tajribalar shuni ko‘rsatadiki KPB 

tarkibiga qum qushilganda bog‘lovchi sarfi kamayadi, ammo bu mustahkamlik 

xususiyatlarini pasayashiga olib keladi. 

Grafik 1. Portlandsement asosidagi ko‘pik polistirolbeton siqilishdagi 

mustaxkamligining o‘rtacha zichligiga bog‘liqligi 

 

Portlandsement va uning turlari – hozirgi zamon qurilishining asosidir. Ulardan 

yig‘ma yoki quyma beton va temirbeton qurilmalari tayyorlanib uysozlikda, 

sanoat va fuqaro qurilishida, qishloqqurilishida, gidrotexnik inshootlarda, tog‘, 

yo‘l va irrigatsiya qurilishida ishlatiladi.  

